
Муроджон НЕЪМАТОВ,
Наманган вилояти 

Қурилиш ва уй-жой 
коммунал хўжалиги соҳасида 

ҳудудий назорат қилиш 
инспекцияси бошлиғи.

Қурилаётган 
ҳар бир бино 
ва иншоот 
халқимизга 
узоқ вақт 
ҳамда барқарор 
хизмат қилиши 
мақсадга 
мувофиқдир.

Тошкент Марказий Осиёда аҳолиси 
энг кўп шаҳарлардан бири. Бу ерда қа-
рийб 5 миллион нафар одам истиқомат 
қилади. Яқин 10-20 йил ичида пойтахт 
аҳолиси яна 2-3 миллионга ортиши 
прогноз қилинмоқда. Бу, ўз навбатида, 
мавжуд инфратузилмага юклама ор-
тишидан сигнал беради. Экспертлар-
нинг фикрича, ушбу фактор иқтисодий 
ўсиш суръатига ҳам таъсир кўрсатиши 
мумкин. Ана шу эҳтиёжларга жавоб 
тариқасида 2023 йил 18 март санасида 
Давлатимиз раҳбари “Янги Тошкент” 
лойиҳасига старт берди. Бунинг учун 
Юқори Чирчиқ ва Ўрта Чирчиқ туман-
ларидан 20 минг гектар ер ажратилди. 
Йўлдош шаҳар тирбандлик, яшил май-
донларнинг камайиб кетиши, зичлик 
муаммосига ечим бўлиши кутилмоқда.

Маълумки, “Янги Тошкент” лойиҳа-
сига 2023 йил 18 март куни тамал тоши 
қўйилган эди. Шу муносабат билан ўт-
ган маросимда давлатимиз раҳбари у 
“яшил шаҳар” бўлишини айтган эди. Бу 
– ҳаво ва сув тозалиги, муқобил энер-
гия манбалари, дарахтзорларнинг кўп-
лиги каби мақсадларни ўз ичига олади. 
Тошкентнинг “яшил белбоғ” лойиҳаси 
шу ердан бошланади. 420 гектар май-
донда марказий боғ барпо этилиб, 200 
минг туп дарахт кўчатлари экилади. 
Бунинг учун иш ҳозирдан бошланиб, 
50 гектар майдонда кўчатхона ташкил 
этилган. Лойиҳага кўра Янги Тошкент 
ҳудудининг 30 фоизи яшил майдонлар 

учун ажратилади. Хусусан, 420 гектар 
майдонда марказий боғ барпо этилиб, 
200 минг туп дарахт экилади. Бунинг 
учун иш ҳозирдан бошланиб, 50 гектар 
майдонда кўчатхона ташкил этилган. 
Кейинчалик бу ерда қўним топган таш-
килотларга ўз ҳудудига биттадан дарахт 
экиш талаби қўйилади. Бу бир сўз билан 
айтганда, янги шаҳар экологик яшил 
шаҳар бўлиши айтилмоқда. 

Янги шаҳарда тегишли вазирлик 
ва идоралар ишини ташкил этиш учун 
маъмурий бинолар қурилмоқда. Ҳозир-
да енгил конструкциялардан 4 та бино 
ва ёрдамчи иншоотлар барпо этилиб, 
улар қуришда маҳаллий қурилиш ма-
териалларидан фойдаланилган. Офис-
ларнинг ҳар бирида 250 нафаргача хо-
дим фаолият юритиши мумкин.

“Янги Тошкент”ни шакллантириш 
орқали Тошкентдаги тирбандликлар-
нинг олди олинади, тармоқларга туша-
ётган юкламалар енгиллаштирилади ва 
Янги Тошкентда замонавий шаҳарсоз-
лик қурилиш материалларидан фой-
даланиб, тажрибадан ўтган жараённи 
нафақат Тошкент, балки бутун респуб-
лика шаҳарларида татбиқ қилиш ре-
жалаштирилган. Бу эса бошқа шаҳар-
лардаги ҳаёт даражасини оширишга 
хизмат қиладиган синов лаборатория-
си бўлади.

Янги Тошкент қурилиши 6 бос-
қичда 2045 йилга қадар давом этиши 
айтилмоқда. Лойиҳанинг биринчи 
босқичида маданий-маърифий клас-
тер, университетлар қурилиши белги-
ланган. Янги Тошкент “15 дақиқалик 
шаҳар” концепцияси асосида режа-
лаштирилган бўлиб, унда мактаблар, 

тиббий хизматлар, дўконлар ва ҳатто 
яшил майдонлар 15 дақиқада пиёда 
ёки велосипедда етиб олиш мумкин 
бўлган радиусда жойлашади. Лойиҳа 
масъулларига кўра, Янги Тошкентни 
фақат ўзбекистонлик қурувчиларнинг 
ўзлари қуришмайди. Бу лойиҳани 
амалга оширишга ҳозирча Хитой, Буюк 
Британия, Туркия, Россия давлатлари-
дан инвесторлар қизиқиш билдириш-
ган. Бу, ўз навбатида, Янги Тошкентни 
мамлакатимизнинг бизнес пештахта-
си сифатида тақдим этиш имконини 
беради. Бу орқали халқаро инвести-
цион компаниялар, жамғармалар Ўз-
бекистоннинг салоҳиятини кўриши 
мумкин. Осиё тараққиёт банкининг 
шаҳарсозлик бўйича бош мутахассиси 
Кристин Чан бу борада CNN телекана-
лига интервью бериб: “Янги Тошкент 
янги иқтисодий лойиҳалар марказига 
айланади. У иқлим ўзгаришига чидам-
ли инфратузилмани ўзида мужассам 
этиб, кўплаб инвестицияларни жалб 
қилади, янги инвестицион кластер-
ларни қамраб олади. Йўлдош шаҳар 
янги иш ўринларини яратиш, сармоя-
ларни жалб этиш ва мамлакат иқти-
содиётини ривожлантиришда муҳим 
роль ўйнаши мумкин” деганди.

2024 йилнинг 3 апрель куни Янги 
Тошкент шаҳрида илк иншоотлар қури-
лиши бошланган эди. Давлатимиз раҳ-
бари “Бу улкан лойиҳа илм ва таълим 
масканларидан бошланаётганига урғу 
бериб, улар маърифатли жамият барпо 
этиш ғоямизнинг асоси ва намунаси 
бўлади”, деган эди. 

Мамлакатимизда кўп қаватли уйларга хизмат кўрсатишни 
яхшилаш, бошқарув сервис органларининг иш фаолиятини 
янада жадаллаштириш мақсадида кенг кўламли ишлар 
амалга оширилмоқда. Уларнинг фаолиятини қўллаб-
қувватлаш, машаққатли меҳнатини кенг тарғиб қилиш 
ҳамда намунавий бошқарув органлари фаолиятини 
оммалаштириш мақсадида Қурилиш ва уй-жой коммунал 
хўжалиги вазирлиги томонидан “Энг яхши кўп квартирали 
уйни бошқариш органи” танлови ўтказилмоқда. 

ҒОЛИБЛАР 
РЕСПУБЛИКА 
БОСҚИЧИДА 

БЕЛЛАШАДИЛАР

Ҳозирга қадар танловнинг иккин-
чи босқичи, яъни вилоят босқичлари 
қатор ҳудудларда катта қизиқиш ва 
қизғин тайёргарлик билан ўтказил-
ди. Эндиликда вилоят босқичларида 
ғолиб бўлган бошқарув компанияла-
ри Тошкентда учрашиб, республика 
босқичида ўз маҳоратларини намо-
йиш этишади.  

Хусусан, Самарқанд вилоятида 
бўлиб ўтган танловнинг 2-босқичи-
да 1-босқичда энг юқори натижага 
эришган бошқарув органлари ўзлари-
нинг ишчи-ходимлари, моддий-тех-
ник базалари билан иштирок этишди. 
Танловнинг янада очиқ ва шаффоф 
ўтишини таъминлаш мақсадида Қу-
рилиш ва уй-жой коммунал хўжалиги 
вазирлиги мутасаддилари ҳам қат-
нашиб, ҳамма шартларни қоидаларга 
мувофиқ бажарилишини назорат қил-
дилар. Тадбир давомида ҳудуддаги 
кўп қаватли уйлар олдида манзарали 

дарахт кўчатлари экилди. Комиссия 
аъзолари томонидан танлов ишти-
рокчиларини баҳолашда бошқарув 
органларининг замонавий талабларга 
қанчалик жавоб бериши, кўп қаватли 
уйларнинг техник ҳолати, бошқарув 
органлари таркибидаги ишчи-ходим-
лар шайлиги ҳамда қонунчилик ҳуж-
жатларидан қанчалик хабардор экани 
инобатга олинди. Шунингдек, бошқа-
рув органлари тўғрисида аҳолининг 
фикри ва баҳоси ҳам ҳал қилувчи 
овозга эга бўлди. Танлов натижалари-
га кўра, Самарқанд шаҳрида фаолият 
юритаётган “Бўстонсарой коммунал” 
бошқарув сервис компанияси ғолиб-
ликни қўлга киритди. Ғолибларга Са-
марқанд вилояти Қурилиш ва уй-жой 
коммунал хўжалиги бош бошқарма-
сининг махсус диплом ва эсдалик 
совғалари топширилди.

Нигора НОЗИМЖОНОВА,  
“O‘zbekiston bunyodkori” мухбири.

Сўнгги йилларда 
мамлакатимиз улкан 
бунёдкорлик маконига 
айланди. Бугунги кунга мос 
ва халқимиз фаровон ҳаёт 
кечирадиган янги манзиллар 
барпо этилмоқда. Эътибор 
қилинг, биргина 2024 йилда 
қурилиш соҳасидаги рекорд 
кўрсаткич 100 мингдан 
ортиқ хонадонлар қурилди. 
Келгусида бундан ҳам 
катта марралар кўзланган. 
Фикримизга пойтахтимизга 
ёндош ҳудудда барпо 
этиладиган Янги Тошкент 
шаҳри ёрқин мисол бўла 
олади.

АҲОЛИ ФАРОВОНЛИГИНИ
ЯНАДА ОШИРИШГА

ҚАРАТИЛГАН ЛОЙИҲА 

Кўрик-танловнинг Наманган ви-
лояти босқичи ҳам кўтаринки руҳда 
ўтказилди. Вилоят босқичида 8 та 
БСК иштирок этиб, ўз малака ва таж-
рибаларини намойиш этишди. Жа-
моалар турли йўналишлар бўйича 
беллашиб, бошқарув самарадорлиги, 
инновацион ёндашувлар ва кела-
жак режалари юзасидан баҳоланди. 
Бугунги кунда Наманган вилояти-
да 1 840 та кўп қаватли уй-жойлар 
мавжуд. Ушбу уй-жойларга  вилоят  
бўйича 42 та  бошқарув  сервис  ком-
панияси  хизмат кўрсатиб келмоқда. 
Танловнинг 1-босқичида қатнашган 
25 та бошқарув компанияси фаолия-
ти таҳлил қилинди 
ва вилоят босқичида 
8 та бошқарув сервис 
компанияси иштирок 
этди. Дастлаб ишти-
рокчилар ўзига ажра-
тилган майдонда 
иш фаолиятига доир 
кўргазмали қуроллар 
билан қатнаш дилар. 
Шунингдек, кўп қа-
ватли уй-жойларнинг 
техник ҳолатлари 
бўйича маълумотлар комиссия аъзо-
лари томонидан ўрганиб чиқилди. 
Кўрик-танловнинг вилоят босқичида 
ғолиб бўлган “Фаёзбек Нигина” бош-
қарув сервис компанияси республика 
босқичига йўл олди. 

Бухоро вилоятида ўтказилган тан-
ловнинг 2-босқичида 1-босқичда энг 
юқори натижага эришган 5 та БСК 
ғолиблик учун беллашдилар. Танлов 
давомида бошқарув органларининг 
меҳнат жамоалари турли баҳолаш ме-
зонлари бўйича беллашиб, ўз тажри-
балари ва инновацион ёндашувла-
рини намойиш этишди. Шунингдек, 
БСКлар томонидан моддий-техник 
ресурслар, техника воситалари ва за-
рурий анжомлар жамланмаси кўргаз-
маси ҳам ташкил этилди. Ғолибликни 
қўлга киритган бошқарув органлари 
ҳакамлар ҳайъати томонидан аниқ 
мезонлар асосида баҳоланиб, кейинги 
босқичга йўлланма олдилар.

Танловнинг Қора-
қалпоғистон Респуб-
ликаси босқичи Ну кус 
шаҳридаги “Сарби ноз” 
массивида ташкил 
этилди. Танловнинг би-
ринчи босқичида 10 та 
бошқарув органи ишти-
рок этиб, улар орасидан 
энг юқори натижага 
эришган 3 та БСК, 1 та 
УЖМШ ва 1 та ўзини 
ўзи бошқариш органи 
2-босқичда иштирок 
этди. Танлов давомида 
жамоалар турли баҳолаш мезонлари 
бўйича беллашиб, ўз тажриба ва ин-
новацион ёндашувларини намо йиш 
этишди. Ғолиблар аниқ мезонлар асо-
сида баҳоланиб, кейинги босқичга 
йўлланма олишди. 

Қашқадарё вилоятида ташкил 
этилган танловнинг 2-босқичида 

1-босқичда қатнашган 17 та бошқарув 
сервис компаниялари орасида энг 
юқори натижага эришган 5 та БСК 
ғолиблик учун беллашдилар. Тад-
бирда Қурилиш ва уй-жой коммунал 
хўжалиги вазирлиги ҳузуридаги Ком-
петенцияни ривожлантириш инсти-
тути ректори Aъзамиддин Қўлдошев 
сўз олиб, бошқарув ташкилотларига 
керакли тавсияларни берди. Маълу-
мот учун, танлов давомида жамоалар 
ҳакамлар томонидан 3 та йўналишда 
баҳоланди. Энг яхши натижа кўр-
сатган бошқарув сервис компанияси 
кейинги босқичга йўлланмани қўлга 
киритди. 

“Энг яхши бошқарув органи” тан-
ловининг Жиззах вилояти босқичи-
да 9 та бошқарув органи беллашди. 
Бугунги кунда вилоятда 2448  та кўп 
қаватли уй-жойлар мавжуд. Ушбу 
уй-жойларга вилоят бўйича 34 та 

бош қарув сервис 
компанияси хизмат 
кўрсатиб келмоқда. 
Танловнинг 1-босқи-
чида қатнашган 26 
та бош қарув ком-
панияси фао лияти 
таҳлил қилиниб, 
улар орасидан 9 
таси танлаб олин-
ган эди. Дастлаб 
иштирокчилар ўзи-
га ажратилган май-
донда иш фаолияти 
билан боғлиқ бўл-

ган кўргазмали қуролларини намо-
йиш этишди. Шунингдек, кўп қават-
ли уй-жойларнинг техник ҳолатлари 
бўйича маълумотлар комиссия аъзо-
лари томонидан ўрганиб чиқилди. 
Хизмат сифатининг юқорилиги, ин-
новацион ёндашувлар, атроф-муҳит-
га таъсирни камайтириш, жамоанинг 
малакаси ва тажрибаси, шунингдек, 
ташкилотнинг обрўси, рақобатчилар 
билан солиштирганда афзалликлари 
ва тегишли ҳуқуқий талаблар ҳам тан-
ловда муваффақиятга эришишга ёр-
дам берди. Кўрик-танловнинг вилоят 
босқичи якунида “Иттифоқ истиқлол 
сари” бошқарув сервис компанияси 
рес публикага йўл олди. 

Президентимиз ташаббуси билан 
юртимиз коммунал соҳасига катта 
янгилик сифатида жорий этилган 
 бошқарув компаниялари фаолиятини 
янада кенгайтириш ва ривожланти-
ришга хизмат қилувчи танловнинг 
вилоят босқичлари ҳудудларда давом 
этади. 

Ўйлаймизки, ушбу тан-
лов якунида кўзланган мақ-
сад – юртимизда фаолият олиб 
бораётган бошқарув компа-
нияларини янада тараққий 
эттириб, тажрибасини омма-
лаштириш ҳамда соҳани бун-
данда ривожлантиришга эри-
шилади.  

Ўз мухбирларимиз.

ҒОЛИБЛАР 
РЕСПУБЛИКА 
БОСҚИЧИДА 

БЕЛЛАШАДИЛАР
Ана шу сўзларнинг тасдиғи сифати-

да, янги шаҳардаги Ўзбекистон Миллий 
кутубхонаси биносини ҳам барпо этиш 
биринчи даражада, деб қаралган. Чунки 
Президентимиз айтганидек, жамият-
нинг тараққий этиши, ривожланиши ал-
батта илм-фан билан боғлиқ. Ўзбекис-
тон миллий кутубхонаси бир вақтнинг 
ўзида 1 420 нафар китобхонни қабул қи-
лиш имконига эга бўлади. Ўзбекистон 
Миллий кутубхонасини юртимиздаги 
барча олий таълим муассасалари би-
лан интеграциясини амалга ошириш, 
дунёдаги кутубхоналар деймизми, ил-
мий-тадқиқот институтларими улар 
билан ахборот манбаларини алмашиш, 
талабаларни, профессор-ўқитувчилар-
ни энг янги, замонавий илм билан қу-
роллантириш масаласи қўйилган. Янги 
бинода янги ахборот кутубхонаси соҳа-
сида татбиқ қилинаётган янги техно-
логиялар билан хизмат кўрсатиш йўлга 
қўйилиши Давлат раҳбари томонидан 
алоҳида таъкидланган.

Ўзбекистон миллий кутубхонаси 
маҳобатли мажмуа ўз номига монанд 
миллий дизайнда бўлади. Жами 30 
минг квадрат метр майдонда жойлаша-
диган ушбу илм ўчоғида кутубхона фон-
дидаги адабиётларни муносиб сақлаш, 
саноқдан ўтказиш, хавфсизлигини 
таъминлаш ва стерилизация қилишга 
мўлжалланган махсус асбоб-ускуналар 
ўрнатилади. Шунингдек, мажмуа кўп 
функционал бўлиб, замонавий кутуб-
хонада ходимлар ҳам шунга муносиб 
бўлиши, илғор ахборот технологияла-
ри ва хизматларини яхши билиши ке-
раклиги, Президентимиз томонидан 
таъкидланганди. Шу боис Ўзбекистон 
Миллий университети ва бошқа ўқув 
юртларда кутубхоначилар тайёрлаш 
сифатини ошириш вазифаси қўйилган. 
Давлат раҳбарининг топшириғига кўра, 
ҳудудлардаги аҳолини ҳам ўқишига қу-
лайликлар яратиш мақсадида мамла-
катимизнинг 14 та шаҳрида кутубхона 
филиалларини ташкил этиш бўйича 
кўрсатмалар берилди.

Президентимиз ташаббуси билан 
айнан ёшларнинг илм-фанга бўлган 
 эътиборини ҳисобга олиб, биринчи 
нав батда Ўзбекистон Миллий уни-
верситети, Низомий номидаги Тош-
кент давлат педагогика университети 
ва Янги Ўзбекистон университетлари 
кампусларини қуриш ишлари олиб бо-
рилмоқда. Бугунги кунда жойларда 100 
дан ортиқ ишчилар ишлаяпти. Объ-
ектларда ер ости, фундамент ишлари 
тугатилиб, тепа қаватларини кўтариш 
ишлари амалга ошириляпти. 

Шаҳарда Тошкент давлат педаго-
гика университети ҳамда Янги Ўзбе-
кистон университети учун замонавий 
мажмуалар ҳам бунёд этилмоқда. Уни-
верситет учун 40 гектарлик майдонда 
20 минг талабага мўлжалланган ўқув 
бинолари қурилади. Шунингдек, 5 минг 
ўринли ётоқхона, 300 ўринли боғча, 616 
ўринли мактаб, 588 ўринли академик 
лицей, спорт ва маданият саройлари, 
амфитеатр ва бошқа иншоотларни ўз 
ичига олади. Бир сўз билан айтганда, 
юқори рейтингли, хорижий олий таъ-
лим муассасалари асосида боғча-мак-
таб-университет яхлитлигидаги ин-
новацион педагогик кластер ташкил 
этилади. 

Давлатимиз раҳбарининг ташаб-
буси билан ташкил этилган Янги Ўз-
бекистон университети олий таълим 
тизимида янги даража бўлди. Унинг 
ўқув дастурлари дунё рейтингида ту-
рувчи университет профессор-ўқитув-
чиларини жалб қилган ҳолда Германия 
стандартлари асосида ишлаб чиқилган. 
Бу ерда ўқиш истагида бўлган ёшлар 
сони йилдан йилга ортмоқда. Бугунги 
кунда университетда 1000 нафардан 
ортиқ талаба таълим олмоқда. Универ-
ситет учун янги мажмуа қурилиши 3 
босқичда олиб борилади. Дастлаб ўқув 
бинолари ва ректорат бунёд этилиши 
кўзда тутилган. Якунда 10 минг нафар 

талабани қамраб оладиган 5 та факуль-
тет, бир вақтнинг ўзида 8 минг нафар 
талабага хизмат кўрсатадиган ректорат 
биноси қад кўтаради. Кутубхона, музей, 
кўргазма зали, мультимедиа хонаси, 
спорт мажмуаси, сузиш ҳавзаси ташкил 
этилади. 

Шунингдек, ўқитувчилар учун 286 
ўринли турар жой, талабалар учун 
2000 ўринли ётоқхона қурилиши режа-
лаштирилган. Бу маърифат масканла-
ри ёшларимизга инвестиция, улардаги 
йўналишлар, дастурлар, таълим сифати 
ва касбларда Янги Ўзбекистонимизда-
ги марралар мужассам бўлиши керак. 
Бугун билим олаётган ёшларимиз кела-
жакда мамлакатимизни олдинга бош-
лайдиган, муаммоларни ҳал этадиган 
калит, деганди Президент. 

Шунингдек, қурилишнинг бирин-
чи босқичида Алишер Навоий маданий 
марказини барпо этиш кўзда тутилган. 
Унинг лойиҳасини Буюк Британиянинг 
“Zaha Hadid Architects” компанияси 
ишлаб чиққан. Дизайн муаллифлари-
нинг сўзларига кўра, бино тоғларга қиёс 
қилиниб, шу шаклда қурилади. Объект-
ни бир сўз билан айтганда, маданий қад-
риятлар ва замонавийликни ўзида му-
жассам этган марказ, деб аташ мумкин. 

– Ўзбекистон Президенти янги 
шаҳарни барпо этиш жараёнини, авва-
ло, унинг маданий илдизидан бошлаш 
кераклигини таъкидлаган эди. Унинг 
бу гапларини иқтибос сифатида кел-
тирар эканман, юртингизда маданий 
объектларни сақлаш ва ривожланти-
ришга қаратилганидан очиғи ҳайрат-
ландим. Компаниямиз Алишер Навоий 
маданий марказини лойиҳалаш учун 
танлаб олинганидан жуда хурсандман. 
Дизайн да энг кўп эътибор қилганимиз 
иқлим шароитлари, ҳаво циркуляцияси, 
бино иситиш ва совутиш тизими бўлди. 
Бундан келиб чиқиб биз минимализм 
ва пассив дизайн усулларидан фойда-
ландик, – деди “Zaha Hadid Architects” 
компанияси директори Паоло Матюзи.

Ўзбекистон раҳбарининг ижтимоий 
иқтисодий ислоҳотлар дастурига кўра, 
2030-йилда Тошкентни яшаш учун энг 
қулай 50 та шаҳардан бирига айланти-
риш мақсад қилинган. Умумий ҳисобда 
7,5 миллион аҳолинининг қулай яшаши 
ва ишлаши учун электр, сув ва канали-
зация инфратузилмаси яхшиланиши 
режалаштирилган.

Биринчи босқич доирасида плат-
форма орқали сотилган ер участкалари-
да маҳаллий ва хорижий компаниялар 
томонидан 12 та инвестицион лойиҳа-
лар амалга оширилмоқда. 12 та лотлар-
дан 11 тасида кўп қаватли Mix used тои-
фасидаги турар жойлар, битта ресторан 
ва меҳмонхона лойиҳасидан иборат. 
Лойиҳадаги уйлар премиум класс уй-
лар ҳисобланиб, унинг умумий қиймати 

31 миллион АҚШ долларини ташкил 
қилади ва 2 йил муддатда фойдала-
нишга топшириш режа қилинган. Ло-
йиҳанинг ўзига хослиги бошқа халқаро 
сифатларга мос ҳолатда, экологик қури-
лиш мезонларини, қайта тикланадиган 
энергия ресурсларини инобатга олган 
ҳолда режалаштириляпти. Бу лойиҳа-
да ҳаттоки, ёмғир сувларини резервуар 
ҳолатда йиғиб, келажакда эксплуатация 
даврида яшил ҳудудларни суғоришга 
ишлатиш кўзда тутилган. Лойиҳалар-
нинг умумий қиймати 490 миллион 
АҚШ долларини ташкил этиб, лойиҳа 
муддати 32-36 ойга мўлжалланган. Ҳо-
зирда лойиҳалаш ишлари амалга оши-
рилмоқда. 

Янги Тошкент шаҳрида транспорт 
инфратузилмаси ва муҳандислик тар-
моқлари қурилиши жадаллик билан 
олиб борилмоқда. Маълумки, мазкур 
шаҳар 1 миллион аҳоли яшашига мўл-
жалланган. Инфратузилма шунга мос 
ва узоқ муддатли бўлиши керак. Шаҳар-
да инфратузилма турмуш ва экология 
мутаносиб бўлади. Масалан, экологик 
транспорт ташкил этилади. Метро ва 
электробуслар уйғунликда ҳаракатла-
нади. Транспортлар қатнови учун 14 та 

туннель, 100 минг автомобилга мўлжа-
ланган ер ости тураргоҳлари қурила-
ди. Пиёдалар ва велосипедчиларнинг 
хавфсиз ҳаракатланиши учун кенг қу-
лайликлар яратилади. 

Ҳозирги кунда бўлажак чорраҳа-
лардан бирида устунлар пойдеворини 
қўйиш ва гидроизоляция ишлари бажа-
рилмоқда. Ташриф чоғида келажакни 
инобатга олиб, қурилишни юқори си-
фатли ва ташқи таъсирларга чидамли 
материаллардан фойдаланган ҳолда 
олиб бориш бўйича керакли тавсиялар 
берилди. 

Янги Тошкент лойиҳасидаги даст-
лабки объектларни 2027 йилгача 
босқичма-босқич якунлаш режа қи-
линган. Эътиборлиси иншоотларни 
қуришда халқаро пудратчилар қатори 
маҳаллий компаниялар ва қурувчилар 
иштирок этмоқда. Илгари хорижда 
меҳнат қилган мигрант қурувчилари-
миз энди ўша ҳақ эвазига маҳаллий 
шароитда ишлаб, рўзғор тебратиш-
моқда. Қурилиш ишларини янада жа-
даллаштириш мақсадида Қурилиш ва 
уй-жой коммунал хўжалиги вазирлиги 
Камбағалликни қисқартириш ва банд-
лик вазирилиги билан ҳамкорликда чет 
давлатлардаги қурилиш объектларида 
иш юритаётган ҳамюртларимизни янги 
шаҳарни барпо этишда иштирок этиш-
га чорлашмоқда.

Режага кўра, лойиҳанинг иккин-
чи босқичида бизнес мавзеси қурила-
ди. У Тошкентнинг марказий қисми-
га уланади. Бунинг учун Тошкент ва 
Янги Тошкент метро линиялари билан 
боғланади. Учинчи босқичда эса Янги 
Тошкентнинг жанубида замонавий са-
ноат ва қишлоқ хўжалиги IT соҳаларига 
мўлжалланган инновацион туман бар-
по этилиши белгиланган.

– Шаҳар 2 миллион аҳолига мўл-
жалланган, унинг устида катта жамоа 
ишламоқда. Бу аҳоли турмуш даражаси-
ни янги босқичга кўтарадиган лойиҳа. 
Янги Тошкент икки дарё орасида жой-
лашган. Шаҳарнинг микро иқлимини 
яхшилаш мақсадида сунъий каналлар 
тармоғи ташкил қилинади. Мазкур тар-
моқ атрофида яшиллик аркаси пайдо 
бўлади. Яъни, аҳоли учун қулай масофа-
да жойлашган парклар, яшил ҳудудлар 
яратилади. Шу жиҳатдан Янги Тош-
кентни Марказий Осиёнинг Амстер-
дами деб аташ мумкин, – деди “Cross 
works” компанияси директори Ҳакан 
Агча.

Янги Тошкентнинг яна бир ноёб ху-
сусияти бу ундаги энергия соҳасидаги 
янгиликлардир. Яъни, қайта тиклана-
диган энергия манбалари, қуёш шамол 
энергияси кабиларни қўллашдир. Де-
мак, Янги Тошкент шаҳри лойиҳаси тў-
лиқ атроф-муҳитга хавфсиз ва экологик 
тоза лойиҳа бўлади. 

Жорий йилда шаҳарнинг кейин-
ги босқичлари учун ер участкалари 
босқичма-босқич таклиф қилинмоқда. 
Ҳар бир босқичда янги инвести-
цион лойиҳалар тақдим этилади. Бу, 
ўз  навбатида, нафақат шаҳарни ри-
вожлантириш, балки кўплаб янги иш 
ўринларини яратиш, маҳаллий биз-
несни қўллаб-қувватлашга ҳам хизмат 
қилади. 

Умуман, келажакда инновацион 
технологияга асосланган юқори даро-
мадли 200 минг иш ўрни яратилади. 
Бунинг учун янги техно-парклар, IT 
парк, таълим ва тиббиёт кластерлари 
ташкил этилади.

Аҳоли сони ва иқтисодиёти ўсиб 
бораётган мамлакат учун янги қури-
лаётган ҳудудларни ривожлантириш, 
бу табиий жараён. Янги Тошкент эса 
муҳандислик транспорт инфратузил-
масига юклама тушишининг олдини 
олибгина қолмай, аҳоли фаровонли-
гини оширишга қаратилган ижтимо-
ий-иқтисодий ва маданий объектларни 
ҳам ўзида жамлайди.

АҲОЛИ ФАРОВОНЛИГИНИ
ЯНАДА ОШИРИШГА

Бухоро вилояти Қурилиш ва уй-жой 
коммунал хўжалиги соҳасида ҳудудий 
назорат қилиш инспекцияси инспек-
торларининг хизмат ваколатлари, назо-
рат тадбирлари предметлари, қўллана-
диган таъсир чоралари, томонларнинг 
ҳуқуқлари ва манфаатларини ҳимоя 
қилиш учун барча жиҳатлар инобат-
га олинган. Шу ўринда айтиш жоизки, 
давлат қурилиш назоратига олинадиган 
қурилиш объектларининг хавф-хатар 
тоифаси бўйича мураккаблик тоифа-
лари таснифи кўрсатилган. Хавфлилик 
омили паст, ўрта, юқори ва ўта юқори 
тоифаларга бўлиниб, унга асосланиб 
қурилиш объектларида назорат ишла-
рининг олиб бориш даврийлиги белги-
ланди.

Эндиликда, 1-тоифа, яъни хавфли-
лик омили паст бўлган объектларда 
давлат қурилиш назорати олиб борил-
майди. Аксинча, хавф-хатар тоифаси 
юқори бўлган объектларда назорат тад-
бирлари ҳар бир ойда тўрт маротабадан 
кўп бўлмаган ҳолларда амалга ошири-
лиши белгилаб қўйилди. Жумладан, 4 
қаватдан 12 қаватгача бўлган уйлар III 
хавф-хатар тоифасига мансуб бўлиб, 
уларда инспекторларимиз томонидан 
ойида 3 маротабадан кам бўлмаган 
тарзда сифат назоратлари ўтказилади. 

Шу ўринда, сифат назорати бузил-
ган тақдирда қандай чоралар кўрила-

ди, деган савол туғилиши табиий. Ай-
тиш лозимки, қурилиш соҳасида содир 
этилган ҳар қандай ҳуқуқбузарлик ҳо-
латлари учун жазо муқаррар. Назорат 
тадбирлари давомида қурилиш ишла-
рида лойиҳадан четга чиқиш ҳолатла-
ри кузатилса ёки бунёдкорлик ишлари 
шаҳарсозлик норма ва қоидаларига зид 
равишда олиб борилса, аввалига ёзма 
кўрсатмалар берилади. Ёзма кўрсатма 
талаблари белгиланган муддатларда 
бажарилмаган тақдирда эса Ўзбекистон 
Республикаси Маъмурий жавобгарлик 
тўғрисидаги кодекснинг 99-моддасига 
асосан, маъмурий баённомалар тузи-
либ, жаримага тортилади. Тақдимно-
малар киритилади. Сифатсиз қурилган, 
зилзилабардошлилиги таъминланма-
ган ҳолатда судларга даъво аризаси ки-
ритилади. 

Фикримни мисолларда изоҳлайди-
ган бўлсам, ўтган йилда инспекцияси 
Қурилиш-монтаж ишлари устидан на-
зорат қилиш бўлимининг ҳудудларга 
бириктирилган инспекторлари томо-
нидан йил давомида “Шаффоф Қури-
лиш” миллий ахборот тизими орқали 
қурилиш объектларида 13598 маро-
таба мониторинг ўтказилган. 18662 та 
йўл қўйилган камчиликларнинг бар-
тараф этилиши учун ёзма электрон 
шаклда кўрсатмалар берилган. Қу-
рилиш объектида 382 та тақдимно-

ма орқали ички назорат ходимларига 
нисбатан 124 та, муаллифлик назорати 
ходимларига нисбатан 148 та, техник 
назорат ходимларига нисбатан 110 
та тақдимнома киритилган. Сифат-
сиз қурилиш материалларини ишлаб 
чиқарувчиларга нисбатан 108 та тақ-
димнома чиқарилган. 657 та маъмурий 
иш ҳужжатлари расмийлаштирилган. 
Давлат дастури асосида қурилаётган, 
реконструкция қилинаётган ҳамда му-
каммал таъмирланаётган объектларда 
1,205 миллиард сўм ҳажмли сифатсиз 
иш кўламларини молиялаштиришдан 
чегириб қолинган.

Уй-жой қуришдаги энг муҳим маса-
ла – қурилиш ишларини бошлаш учун 
тадбиркорлар қандай рухсатномаларни 
олиш жараёни ҳисобланади. Ҳудудий 
инспекция томонидан “Қурилиш ишла-
рини бошлаш учун рухсатнома бериш” 
хизмати бўйича 2024 йилда 809 та объ-
ект рўйхатга олинган бўлиб, шундан, 
653 та объектнинг аризаларига илова 
қилинган ҳужжатларда камчиликла-
ри мавжудлиги сабабли қайта кўриб 
чиқилганлиги натижасида жами келиб 
тушган аризалар сони 1462 тани ташкил 
қилади. Жорий йилда эса, мазкур йўна-
лиш бўйича, жами 108 та объектга қури-
лиш-монтаж ишларини бошлаш учун 
рухсат берилган. Шундан, 75 таси қайта 
мурожаат қилинган аризалар ҳисобига 

жами келиб тушган аризалар сони 183 
тани ташкил қилади.

Булардан ташқари, рухсатномага 
эга қурилиш ташкилотлари томонидан 
қурилган янги уйларнинг кафолат муд-
дати ва шу даврда юзага келган муаммо-
ларни бартараф этиш алоҳида эътибор 
талаб қилади. Бунда ПҚ-5152-сонли 
қарорга асосан иш олиб борилмоқда. 
“Кўп квартирали уй-жойларни бошқа-
риш тизимини янада такомиллашти-
риш тўғрисида”ги мазкур қарорга кўра, 
қурилиши тугалланган ва фойдала-
нишга қабул қилинган кўп квартира-
ли уй-жойни бошқариш биринчи икки 
йилда қурувчи ташкилот томонидан 
амалга оширилади ҳамда мазкур муд-
датга кўп квартирали уй-жой эксплуа-
тациясининг кафолат муддати жорий 
қилинади. Бунда қурувчи томонидан 
бошқариш усули танланади ёки мазкур 
вазифани амалга ошириш учун шартно-
мага асосан бошқарувчи ташкилот жалб 
қилиниши мумкин. 

Кўп ҳолларда аҳолидан ҳам шикоят-
лар тушиши эҳтимолдан ҳоли эмас, ал-
батта. Жумладан, 2024 йил мобайнида 
жисмоний ва юридик шахслардан жами 
448 та мурожаат келиб тушган бўлиб, 
шулардан 337 таси электрон мурожаат, 
88 таси ёзма ва 23 таси оғзаки мурожа-
атлардан иборат. Виртуал қабулхонадан 
310 та, Қурилиш ва уй-жой коммунал 
хўжалиги соҳасида ҳудудий назорат 
қилиш инспекциясидан 50 та, Бухоро 
вилояти ҳокимлигидан 20 та мурожаат 
келиб тушган. Ҳар бир мурожаат бўйича 
тегишли чоралар кўрилиб, айрим маса-
лалар юзасидан муаммоларни ҳал этиш 
бўйича иш олиб борилмоқда. 

Шундай бўлса-да, қурилиш жараё-
нида учраётган муаммолар, жумладан, 
сифатсиз ишлар, муддатлар бузили-
ши ва аҳоли мурожаатлари юзасидан 
назорат ишлари ҳали-ҳануз долзарб-
лигини сақлаб қолмоқда. Жорий йил 
соҳада шаффофликни янада ошириш, 
назоратни кучайтириш ва фуқаролар-
нинг ҳуқуқларини ҳимоя қилиш йўли-
да тизимли ишларни давом эттиришни 
мақсад қилганмиз. Ушбу соҳадаги ис-
лоҳотлар ва ривожланиш жараёнлари 
узлуксиз давом эттирилиши лозим. Бу-
ларнинг бари жамиятимиз ривожи учун 
хизмат қилади. Зеро, қурилиш фақат 
бинолар барпо этиш билан чекланмай-
ди – у барқарор тараққиёт, иқтисодий 
ўсиш ва аҳоли фаровонлигининг муҳим 
пойдеворидир.

Албатта, бу халқнинг фаровон тур-
муш кечириш истаги билан бирга 
иқтисодий имконияти кенгаяётгани, ўз 
навбатида давлатнинг янги қурилиш-
ларни амалга оширишга маблағи ета-
ётганидан далолат беради. Лекин ҳар 
қандай бино-иншоот қурилиши, унинг 
хавфсиз ва меъёрлар асосида биткази-
лиши доимий назоратда эканлигини 
унутмаслик керак. Қурилаётган ҳар бир 
бино ва иншоот халқимизга узоқ вақт 
ҳамда барқарор хизмат қилиши мақсад-
га мувофиқдир. 

Бу борада ўтган 2024 йилда Наман-
ган вилояти Қурилиш ва уй-жой ком-
мунал хўжалиги соҳасида ҳудудий на-

зорат қилиш инспекцияси томонидан 
ҳудудий инспекция рўйхатидан ўтган, 
тизимда мавжуд бўлган жами 1536 та 
қурилиш объектида назорат ишлари 
амалга оширилди. Ўтган йилда жами 165 
та объект фойдаланишга топширилган 
ва 1004 та объект рўйхатга олинган. Ҳу-
дудий назорат қилиш инспекциясидан 
жами 767 объект рўйхатдан ўтказилган. 
Шундан 103 та ижтимоий ва инфрату-
зилма, 664 та тадбиркорлик ва бошқа 
объектлар рўйхатга олинган. 

Инспекция мутахассислари томо-
нидан рўйхатдан ўтган объектлар қури-
лиши устидан “Қурилишда давлат назо-
рати” шаффоф электрон тизими орқали 

жами 15130 марта мониторинг ишлари 
ўтказилди. Мониторинглар жараёнида 
қурувчи ва пудрат ташкилотлари мута-
саддиларига қурилишда йўл қўйилган 
камчиликларни бартараф этиш бўйича 
жами 20952 та  бажарилиши мажбурий 
кўрсатма берилиб, 20401 та ёзма кўрсат-
ма бўйича камчиликларни ўз вақтида 
бартараф этишга эришилган. 

Берилган кўрсатмалардаги камчи-
ликларни ўз вақтида бартараф этмаган-
лиги сабабли, жами 551 та шаҳарсозлик 
субъектларининг мансабдор шахсла-
рига нисбатан маъмурий баённомалар 
расмийлаштирилиб, жарима тайинлан-
ди. Шунингдек, объектларда сифатсиз 
қурилиш материаллари ва буюмларнинг 
қўлланилаётганлиги ҳолатлари бўйича 
ишлаб чиқарувчиларга, етказиб берувчи 
ва фойдаланувчи субъектларга нисба-
тан 47 та тақдимнома киритилди.

Президентимиз томонидан ўтказил-
ган видеоселектр йиғилишида жорий 
йилда дастурлар доирасидаги қурилиш 
ишлари салмоғи янада ошиши таъкид-
лаб ўтилди. Шундай экан, ҳар бир қури-
лиш объектини пойдеворидан бошлаб 
пардозига қадар сифатли бўлишини 
таъминлаш муҳим аҳамият касб этади. 
Шу боис, вилоят Қурилиш ва уй-жой 
коммунал хўжалиги соҳасида ҳудудий 
назорат қилиш инспекцияси томонидан 
соҳада амалга оширилаётган ислоҳот-
лар ижросини таъминлаш, инспекция 
фаолиятида назоратни кучайтириш, 
шаффофликни таъминлашни янада мус-
таҳкамлашни мақсад қилганмиз.

Дарҳақиқат, бугунги кунда аҳо-
лига муносиб яшаш шароитларини 
яратиш, ижтимоий инфратузилмани 
ривожлантириш давлатимиз раҳба-
рининг доимий эътиборида. Бу борада 
Ўзбекистон Республикаси Президен-
тининг 2021 йил 9 декабрдаги “Янги 
Ўзбекистон” массивларини қуриш 
ва ҳудудларнинг ижтимоий-иқтисо-
дий ривожланишини таъминлаш чо-
ра-тадбирлари тўғрисида”ги фармони 
ижроси юзасидан Сирдарё вилоятида 
ҳам кенг кўламли ишлар амалга оши-
рилмоқда.  

Хусусан, 2023-2024 йилларда Ян-
гиер шаҳрида 16 гектар ер майдони-
да “Янги Ўзбекистон” массиви барпо 
этилиши белгиланган эди. Массивда 
ташаббускор тадбиркорлар томони-
дан банк кредит маблағларини жалб 
қилган ҳолда 3 босқичда жами 64 
та, шундан, Янгиер шаҳар А. Жомий 
массивида 50 та 5 қаватли, Боёвут 
тумани “Янги авлод” МФЙ да 14 та 9 
қаватли кўп қаватли уйлар қурилиши 
режалаштирилган. Бундан ташқари, 
“Янги Ўзбекистон” массивининг бош 
режасида келтирилган 100 қатновга 
мўлжалланган поликлиника ҳамда 
маҳалла маркази давлат дастурлари 
асосида қурилиши белгиланган бўлса, 
25 ўринли меҳмонхона, аҳолига маи-
ший хизмат кўрсатиш мажмуалари, 
экобозор, коворкинг марказлари эса 
тадбиркорлар томонидан онлайн аук-
цион орқали  қурилиши белгиланган. 

Бугунги кунда 600 гектар май-
донни эгаллаган Абдураҳмон Жомий 
номли МФЙ ҳудудида 4359 минг на-
фар аҳоли истиқомат қилади. Яқинда 
бу ерда барча қулайликларга эга 20 
та 400 хонадонли уй-жойлар ўз эга-
ларига топширилди. 5 қаватли ушбу 
замонавий уй-жойлар Янгиер шаҳар-
созлигида ўзига хос янгилик бўл-
ди. Хонадонлардаги қулайликларни 
кўриб, кузатиб, ҳавас қиласиз. Янги 
уйларга кўчиб кирган аҳоли ҳам ҳаё-
тидан мамнун.  

Шунингдек, вилоятда ижтимо-
ий соҳа объектлари қурилишига ҳам 
алоҳида эътибор қаратиляпти. Ижти-
моий соҳа ва инфратузилма объект-
ларида қурилиш, реконструкция ва 

капитал таъмирлаш ишларини таш-
кил этиш бўйича вилоят ҳудудида 33 
та объект мавжуд. Жумладан, 19 та 
умумтаълим мактаби, 1 та ижод ва их-
тисослаштирилган мактаб, 5 та давлат 
мактабгача таълим ташкилоти, 3 та 
соғлиқни сақлаш ва тиббий-ижти-
моий, шунингдек, 1 та олий таълим 
муассасаси, 2 та спорт, 2 та мадани-
ят ва санъат объекти барпо этили-
ши режалаштирилган. Шундан, 29 та 
объект Сирдарё вилояти Қурилиш ва 
уй-жой коммунал хўжалиги соҳасида 
ҳудудий назорат қилиш инспекция-
сидан рўйхатдан ўтган бўлиб, ҳозирда 
ушбу объектларнинг 7 тасида қури-
лиш-монтаж ишлари якунланиб, фой-
даланишга қабул қилинган. 

Қолаверса, кўп квартирали уй-
ларни капитал ва жорий таъмирлаш 
ҳамда иссиқлик таъминоти объект-
ларини қуриш бўйича Гулистон 
шаҳар  ЭРК 1 ва  ЭРК  2 иссиқлик таъ-
миноти тармоқларини тортиш ишла-
ри ҳам якунланган. Шунингдек, сув 
таъминоти ва оқава сув объектлари 
қурилиш буюртмачилиги асосида 
ичимлик суви ҳамда оқава сувлар-
ни чиқариб ташлаш сув иншоотла-
ри  объекти қурилиб, фойдаланишга 
топширилган.

Бундан ташқари, айни пайтда 
вилоят ҳудудида тадбиркорлар то-
монидан дастурдан ташқари 61 та 
кўп қаватли турар жойларда қури-
лиш-монтаж ишлари олиб бориляпти. 
Ҳозирга қадар 10 та кўп қаватли турар 
жой фойдаланишга топширилган. 

Таъкидлаш керакки, давлатимиз 
раҳбарининг ташаббуси билан амалга 
оширилаётган кенг кўламли ислоҳот-
лар Сирдарё вилоятининг чекка ҳу-
дудларида ҳам қулоч ёймоқда. Мақ-
сад, аҳолига ҳар томонлама муносиб 
турмуш шароитини яратишдан ибо-
рат. Албатта, амалга оширилаётган 
бундай улкан қурилиш, бунёкорлик 
ишлари натижасида ҳудудларга му-
носиб ҳаёт, фаровонлик нафаси кириб 
бормоқда. Бу эса юртимизда амалга 
оширилаётган ислоҳотлар ҳар бир 
инсон учун, ҳар бир юртдошимиз 
манфаатлари учун хизмат қилиши-
нинг ёрқин ифодасидир. 

Ҳудудларга муносиб  
ҳаёт ва фаровонлик 

нафаси кириб бормоқда
Дилшод РЎЗМАТОВ,   Сирдарё вилояти 

Қурилиш ва уй-жой коммунал хўжалиги 
бош бошқармаси бошлиғи. 

Янги уй, янги ҳаёт, 
замонавий турмуш. 
Президентимиз ташаббуси 
билан қурилиши бошланган 
“Янги Ўзбекистон” 

массивлари туфайли ҳудудлар 
янада обод масканларга 

айланмоқда. Бу массивлар эса 
сифат нуқтаи назаридан замон 

талабларига тўла жавоб бериши, инфратузилма ва 
ижтиомий соҳа объектлари ҳам мавжудлиги билан янада 
аҳамиятга моликдир.

БУНЁДКОРЛИК 
ВА НАЗОРАТ –

ривожланиш калити
Қурилиш – ҳар қандай мамлакат иқтисодиётининг асосий тармоқларидан бири 
бўлиб, унинг ривожланиши инфратузилма, саноат, қишлоқ хўжалиги ва ижтимоий 
соҳалар тараққиётига бевосита таъсир қилади. Барча ҳудудлардаги каби бугун 
Бухорода ҳам кенг миқёсда янги уй-жойлар бунёд этиш ишлари жадал ривожланиб, 
мамлакат тараққиётига улкан ҳисса қўшмоқда. Қолаверса, уй-жойларнинг сифат 
назорати тартиби ҳам қатъий белгиланган. 

Янги бинолар талаб даражасида бўлиши лозим
Муроджон НЕЪМАТОВ,  Наманган вилояти Қурилиш ва уй-жой коммунал хўжалиги 
соҳасида ҳудудий назорат қилиш инспекцияси бошлиғи.

Мамлакатимизда иқтисодиётнинг ҳар бир жабҳасида кенг 
кўламли қурилиш ва бунёдкорлик ишлари амалга оширилмоқда, 
қурилиш ишларининг ҳажми йилдан-йилга ўсмоқда. Халқ 
фаровонлиги йўлида барча ҳудудларда аҳоли ва давлат 
идоралари ходимларига қулай шароит яратиш мақсадида 
замонавий таълим муассасалари, маҳалла ва ҳуқуқ-тартибот 
масканлари, тиббиёт ва соғломлаштириш муассасалари каби 
қатор хизмат кўрсатиш шохобчалари, кўп қаватли турар жой 
бинолари, янги йўл ва кўприклар қурилаётгани, сув ва электр 
тармоқлари тортилаётганига гувоҳ бўламиз.

Нодир НУРОВ,  Бухоро вилояти Қурилиш ва уй-жой коммунал хўжалиги 
соҳасида ҳудудий назорат қилиш инспекцияси бошлиғи. 

“Khorezm Invest Project” МЧЖ 
Инвестиция компанияси

САВДОЛАРГА ТАКЛИФ ЭТАДИ!
Савдоларга Инвестиция компания балансида бўлган 

Хоразм вилояти Ҳазорасп тумани, Пичоқчи маҳалласи, 
Истиқлол кўчаси, 218-уйда жойлашган, ер участкаси май-
дони – 162,53 квадрат метр, умумий фойдаланиш майдо-
ни – 264,0 квадрат метр, қурилиш ости майдони – 162,52 
квадрат метр, умумий майдони – 325,04 квадрат метр бўл-

ган, жами 2 қаватдан иборат Маиший хизмат кўрсатиш ва 
савдо биноси қўйилмоқда.  

Манзил: Хоразм вилояти Ҳазорасп тумани, Пичоқчи 
маҳалласи, Истиқлол кўчаси, 218-уй.

Тел.:   62-223-17-79, 97-221-55-57.

ТУҒИЛГАН 
КУНИНГИЗ
муборак бўлсин!

2025 йил март ойининг 4-6 саналарида 
таваллуд айёмларини нишонлайдиган

Ўзбекистон Республикаси Қурилиш ва уй-жой коммунал хўжалиги 
вазирлиги аппарат раҳбари Воситжон Имомов, Қурилиш ва уй-жой ком-
мунал хўжалиги соҳасида назорат қилиш инспекцияси девонхона етакчи 
мутахассиси Шоҳсанам Султонова, Кўп квартирали уй-жой фондининг 
умумий фойдаланишдаги жойларини таъмирланиши назоратини муво-
фиқлаштириш бўлими бош мутахассиси Жасур Маданбеков, 

“Техник меъёрлаш ва стандартлаштириш илмий-тадқиқот институти” 
директорининг биринчи ўринбосари Абулқосим Абдуҳолиқов, 

“Коммунал лойиҳа илмий-тадқиқот институти” ДМ бош мутахассиси 
Наргиза Маликова, фаррош Наргиза Махаматова,  “Шимолий” филиали 
директори Айтжан Турумбаев,  

“Ўзоғирсаноатлойиҳа” АЖ ООПР ҳайдовчиси Исламжон  Ибрагимов, 
ОИСК муҳандиси Ботирали Сирожиддинов, АСС-2 сектор раҳбари 
Акром Бўтаев, етакчи муҳандис Шоҳруҳ Абдуразаков, 

“O‘zshaharsozlik  LITI” ДМ Хўжалик ва дастурий-техник таъминоти 
бош қармаси қўриқчиси Алишер Алиқулов,  

Андижон вилояти Балиқчи тумани қурилиш ва уй-жой коммунал хў-
жалиги бўлими бошлиғи Сарварбек Охунов, 

Бухоро вилояти Когон шаҳар қурилиш ва уй-жой коммунал хўжали-
ги бўлими бош мутахассиси Миржалол Сайдуллаев, Ғиждувон тумани 
қурилиш ва уй-жой коммунал хўжалиги бўлими бош мутахассиси Ислом 
Остонов, Қурилиш ва уй-жой коммунал хўжалиги соҳасида ҳудудий на-
зорат қилиш инспекцияси буюртмачилар билан ишлаш бўлими бошлиғи 
Неъматулла Адизов, 

Фарғона вилояти “Иссиқлик манбаи” ИЧБ ПТО Раҳматилло  Маҳмудов, 
Андижон вилояти Хонобод шаҳридаги “Хонобод-уй обод” БСК МЧЖ 

бош директори Шоҳруҳбек Абдувалиев, 
Қашқадарё вилояти Қарши шаҳридаги “Янги Наво Барака Компания” 

БСК МЧЖ бош директори Нигора Ўроқова, 
Наманган вилояти Давлатобод туманидаги “Мустақиллик бошқарув 

сервис компанияси” МЧЖ бош директори Наргиза Турсунова, 
Сурхондарё вилояти Жарқўрғон туманидаги “Жарқўрғон уй-жой хиз-

мат” БСК МЧЖ бош директори Қаҳрамон Холмуратов, 
Тошкент вилояти Бўка туманидаги “Бўка Маданият БСК” МЧЖ бош 

директори Алижон Каримов, Нурафшон шаҳридаги “Bekzod servis 777” 
БСК МЧЖ бош директори Бекзод Каримов, Бекобод шаҳридаги “Baxtiyor-
Classic-Servis” БСК МЧЖ бош директори Ихтиёр Нормуродов, 

Тошкент шаҳар Юнусобод туманидаги “Кафолат таъмир” БСК МЧЖ 
бош директори Лариса Пирвалова, “Технокоммун хизмат плюс” БСК 
МЧЖ бош директори Ҳаёт Джаббаров, 

Юнусобод туманидаги “Кунаева-Афросиёб-сервис” уй-жой мулкдор-
лари ширкати бошлиғи Дилдора Ибрагимоваларни таваллуд куни билан 
чин дилдан муборакбод этамиз.

Уларга сиҳат-саломатлик, узоқ умр,  
оилавий хотиржамлик,  

мустаҳкам соғлиқ тилаймиз!

Рамазон ойи нафақат имонимизни мустаҳкам-
лаш, балки жисмоний ва маънавий покланиш 
учун ҳам ажойиб имкониятдир. Рўзадаги асосий 
шартлар – саҳардан шомгача таом ейиш, ичимлик 
ичиш ва шаҳватдан тийилиш бўлса-да, рўзадаги 
ҳақиқий мақсад, ҳақиқий тарбия, нафақат танани 
озиқ-овқатдан чеклаш, балки тилни ва қалбни ҳам 
пок тутмоқликдир. 

Рўзанинг инсон жисмига фойдаси илм-фан 
намояндалари томонидан асослаб берилган. 2016 
йил япон олими Ёсинори Осуми Физиология ва 
медицина бўйича Нобель мукофотига сазовор бўл-
ди. Бу мукофот олимга унинг аутофагия механизми 
борасидаги тадқиқотлари ва кашфиёти учун бе-
рилди. Аутофагия – грек тилидан олинган бўлиб, 
ўзини ўзи ейиш маъносини англатади. Инсон оч 
қолганда унинг организми зарарли тўқималардан 
озод бўлади. Шунинг учун япон олими: “Аутофагия 
организмнинг очликка, ҳужайралар эса стрессли 
вазиятларга мослашишининг ажралмас қисми-
дир”, дея таъкидлаган. Нобель мукофотига сазо-
вор бўлган профессор ихтиёрий ва тизимли оч қо-
лишнинг инсон саломатлигига фойдасини илмий 
тарзда исботлаб берди. 

Рўза айнан ихтиёрий ва тизимли оч қолиш-
нинг ислом таълимотида улуғ ибодат ҳисоблан-
ган шаклидир. Рамазон ойида, рўза орқали ин-
сон ўзининг ички дунёсини поклаш, фикрини 
тиниқлаштириш ва маънавий юксалишга интилиш 
имкониятига эга. Бу даврда кўплаб илм-фан намо-
яндалари, шоирлар, олимлар ўз ишларини амалга 

оширганлар. Мисол сифатида, машҳур олим Бурҳо-
ниддин Марғиноний 13 йил давомида рўза тутиб, 
ўзининг “Ал-Ҳидоя” асарини яратган. Ушбу асар 
рўзанинг ҳикматини, инсон қалбининг покланиш 
жараёнини ўзида мужассам этади.

Рамазон сўзининг мазмуни ҳам араб тилидан 
таржима қилинганида “қаттиқ иссиқ”, “куйдирувчи 
иссиқ” маъноларини беради, бу ой инсоннинг гу-
ноҳ ва нуқсонлари куйиб кетишини англатишини 
олимлар қайд этганлар. Пайғамбаримиз Муҳаммад 
соллаллоҳу алайҳи васаллам бу борада: “Ким ёлғон 
гапиришни ва унга амал қилишни қўймаса, унинг 
таоми ва ичимлигини тарк қилмоғига Аллоҳнинг 
эҳтиёжи йўқ”, дея марҳамат қилдилар. Ҳадисдаги 
нозик нуқта шундаки, аслида Аллоҳ таоло беҳожат 
зотдир. Мотуридия ақидаси бўйича Аллоҳнинг 
ҳеч нарсага эҳтиёжи йўқ. Балки барча нарса унга 
муҳтождир. Рўзанинг маънавий жиҳати муҳим-
лигига сабаб Пайғамбар ёлғонни тарк қилишни 
Аллоҳнинг эҳтиёжи демоқда. Яъни Аллоҳнинг 
ризоси, амри ёлғонни ва унга амал қилишни тарк 
қилишдадир. Бундан Рамазон рўзасини тутишда 
турли маънавий иллатлардан, айниқса, ёлғончи-
ликдан тийилиш нақадар муҳимлиги келиб чиқа-
ди. 

Рамазон – бу саховат ва мурувват ойи. Ушбу 
ойда амалга оширилган ҳар бир яхшиликнинг 
ажри кўпаяди. Мусулмонлар ўзларининг нафсини 
тийиб, барчага меҳр, саховат кўрсатишлари керак. 
Пайғамбаримиз Муҳаммад соллаллоҳу алайҳи ва-
саллам ҳам Рамазон ойида саховатда энг юқори 

чўққига чиққанлар. Уларнинг саховатлари, мурув-
ватлари Рамазоннинг муборак кунларида янада 
кучаяди. Рамазон, шунингдек, маънавий баркамол-
ликни, сабр-тоқатни, ростгўйликни ва ҳалолликни 
шакллантириш учун идеал давр ҳисобланади. Бу 
ойда одамлар нафақат ўзини балки бошқаларни 
ҳам ўйлаб, ёрдам беришга интилишади. Рўза – бу 
нафақат очлик ва ташналик, балки қалбни поклаш, 
ҳақиқатни англаш ва инсонлар ўртасида тинчлик, 
муҳаббатни ўрнатишдир.

Хусусан, ушбу ойни юқори кайфият, пухта тай-
ёргарлик, тинч-хотиржам ўтказиш юзасидан давла-
тимиз раҳбарининг 2025 йил 27 февралда “Муборак 
Рамазон ойини муносиб тарзда ўтказиш тўғриси-
да”ги қарори қабул қилинди. Қарорда мамлакати-
мизда виждон эркинлигини таъминлаш, муқад-
дас ислом динининг инсонпарварлик моҳия тини 
ўзида мужассам этадиган қадрият ва анъаналарни 
безавол сақлаш ҳамда келгуси авлодларга етказиш, 
юртимизда ҳукм сураётган тинчлик-осойишталик, 
миллатлар ва динлараро тотувлик ва ҳамжиҳатлик 
муҳитини мустаҳкамлаш, кўмакка муҳтож, ноги-
ронлиги бўлган ва эҳтиёжманд инсонларни ҳар то-
монлама қўллаб-қувватлаш борасида улкан ишлар 
олиб борилаётгани алоҳида таъкидлаб ўтилган. 
Халқимиз учун азалдан меҳр-оқибат, шукроналик 
ва бағрикенглик тимсоли бўлиб келган муборак 
Рамазон ойини муносиб кутиб олиш ва юқори са-
вияда ўтказиш мақсад қилинган.

Қолаверса, ушбу фазилатли ойда “Рамазон – сахо-
ват, бирдамлик ва бағрикенглик ойи” ғояси асосида:

эҳтиёжмандлар ҳамда илм-маърифат йўлида 
изланаётган ёшларга ёрдам бериш бўйича ташаб-
бусларни қўллаб-қувватлашга;

оилавий ришталарни мустаҳкамлаш, маҳалла-
ларда ўзаро тушуниш ва ишонч муҳитини кучайти-
риш ҳамда ҳурмат ва меҳр-оқибат қадриятларини 
тараннум этишга;

атроф-муҳитни асраш, муқаддас қадамжо, зиё-
ратгоҳ ва қабристонларни ободонлаштириш, кў-
чатлар экишга ҳамда Рамазон ойи билан боғлиқ 
тадбирларда меъёрга амал қилиш ва исрофгарчи-
ликка йўл қўймасликка алоҳида эътибор берилиши 
белгилаб қўйилган. 

Хулоса қилиб айтганда, ушбу ойни кўтарин-
ки кайфиятда давлат даражасида алоҳида тай-
ёргарлик билан амалга оширилаётган экан, биз 
ҳам ушбу ойда яхшиликларни кўпайтириши-
миз, камчиликларимизни бартараф этиб, ўзаро 
меҳр-муҳаббатни мустаҳкамлашимиз энг эзгу 
амаллардан ҳисобланади. Шундагина маънавий 
поғоналаримиз юқорилаб, қилган ибодатларимиз 
қабул  бўлади. 

Яна бир қувонарли жиҳати, бу йил икки баҳор 
баравар келди. Бири табиат баҳори бўлса, иккин-
чиси инсонни янгиловчи баҳордир.

Фурсатдан фойдаланиб, яшариш ва яшнатиш 
фасли ҳамда Рамазон ойи муносабати билан бар-
ча юртдошларимизга мустаҳкам соғлик, оилавий 
тинчлик, қалб хотиржамлигини тилаймиз! 

Рамазон –
саховат, бирдамлик 
ва бајрикенглик ойи

Адҳам ЭГАМБЕРДИЕВ,  “O‘zbekiston bunyodkori” мухбири.

Рамазон ойи – бутун мусулмон олами, жумладан, юртимиз учун муборак, 
шукуҳли ва улкан аҳамиятга эга. Бу ойда қалблар покланиб, гўзаллашади, 
руҳлар тозаланган ҳолда, нафслар жиловланади. Рамазон – қалбларимизга 
нур, вужудимизга соғлиқ, руҳимизга сафо олиб келадиган махсус давр. 
У юртимизда, айниқса, янги Ўзбекистоннинг юксалиш йўлида, миллий 
қадриятларни янгилаш ва маънавий тараққиётда беқиёс аҳамият касб 
этмоқда. Масжидларимизда Қуръони Карим хатм қилинмоқда, инсонлар 
ўзларини руҳан тарбиялаш йўлида мужодалага киришган.

Ана шундай тажрибали мута-
хассислардан бири, архитектура ва 
қурилиш соҳаси фахрийси – Тоҳир 
Ботировдир. Сирдарё вилоятида 
зиёлилар оиласида таваллуд топ-
ган Тоҳир Ботиров Самарқанд 
давлат архитектура-қурилиш инс-
титутининг саноат фуқаро қури-
лиши йўналишини муҳандис- 
қурувчи мутахассислиги бўйича 
тамомлаган. Иш фаолиятини “Сир-
дарёстрой” трестининг 4-сонли 
кўчма механизациялашган ко-
лоннасида катта муҳандис, ишлаб 
чиқариш бўлими бошлиғи сифати-
да бошлаган. 

1981 йилда қурувчи талабалар 
отряди республика штаби раҳбари 
этиб тайинлангандан сўнг, у бир 
неча йиллар давомида шижоат-
ли ёшлар билан бирга республи-
кадаги қатор объектларни қуриш 
жараёнида фаол қатнашган. 1986 – 2002 йилларда Тошкент 
шаҳридаги “Ҳажмли-блокли эксперементалуйсозлик” ком-
бинатида бошқарма бошлиғи бўлиб ишлаган. Бу даврда пой-
тахтнинг  барча туманларида барпо этилган ҳажм-блокли 
турар жойларни давлат қабул қилиш комиссиясига топши-
риш ишларида қатнашган. 2006 йилларда Тошкент вилояти 
Давлат архитектура ва қурилиш соҳасида давлат назорати 
инспекцияси бошлиғи сифатида фаолият юритган.    

Тоҳир Ботиров 2011 йилда “O‘zog‘irsanoatloyiha” АЖда 
Қурилиш материаллари ва конструкциялари синов лабора-
ториясини ташкил қилиб, бугунги кунда унга раҳбарлик қи-
либ келмоқда. 

У йиллар давомида қурилиш 
соҳаси фахрийси сифатида ёш ав-
лодга “Устоз-шогирд” анъаналари 
асосида билим ва тажрибасини 
ўргатиб келяпти. Қолаверса, ўз 
ғоялари орқали бино ва иншоот-
ларни лойиҳалаш, қуриш, техник 
жиҳатдан тартибга солиш ишла-
рини шаҳарсозлик меъёрлари 
ва қоидаларига мувофиқ амалга 
оширилишини таъминлаб, Ўзбе-
кистонда  қурилиш  соҳасининг 
ривожига катта ҳисса қўшиб кел-
моқда. Бундан ташқари, Т. Ботиров 
шаҳарсозлик ва архитектура соҳа-
сини ривожлантириш бўйича тав-
сиялар ишлаб чиқиш, ушбу соҳа-
да концепциялар ва дастурларни 
шакл лантириш, шаҳарсозлик соҳа-
сидаги замонавий талабларни ама-
лиётга жорий этиш, миллий ар-
хитектура-маданий анъаналарни 

ривожлантириш, шунингдек, шаҳар ҳудудларидан самарали 
фойдаланиш ва аҳоли пунктларининг архитектура-режа-
лаштириш бўйича тавсиялар ишлаб чиқишда фахрий кен-
гаши аъзоси сифатида ўз таклифларини бериб келмоқда. 
Лавозимидан ташқари, ўз тажрибаси ва билимини ёшларга 
ўргатиш мақсадида республикамизда сифат назорат тизими-
да ишлаётган ходимлар малакасини ошириш ва кайта тайёр-
лаш жараёнида ҳам фаол қатнашмоқда.

“O‘zbekiston Respublikasi mustaqilligiga 15 yil” ва “O‘zbekiston 
Respublikasi mustaqilligiga 20 yil” эсдалик нишонлари билан 
тақдирланган ўз соҳасининг пухта билимдонига келгусидаги 
ишларида биз ҳам улкан муваффақиятлар тилаймиз. 

Фахрийлар

Соҳа ривожига катта ҳисса қўшмоқда  
Шерзод НИЗАМОВ,  Архитектура ва қурилиш соҳасида фахрийлар кенгаши раиси ёрдамчиси.

Ҳар бир соҳанинг ривожи унда фаолият олиб бораётган малакали мутахассислар, 
устозларнинг бой тажрибаси ҳамда ёш кадрлар салоҳиятига бевосита боғлиқ бўлади. 
Бунёдкорлик соҳаси ҳам шундай. Бу соҳани замон талаби даражасида ривожлантириш, унга 
энг сўнгги технологияларни олиб кириш, дунё тажрибасини ўзлаштиришда архитектура ва 
қурилиш соҳаси фахрийларининг ҳам ҳиссаси катта эканлигини таъкидлаш лозим. 


